
   

 

      Pési ATH!!Næsti Pési kemur út 
í nóv.Efni þarf að berast í 
síðasta lagi 4. nóv 2021 

Sundlaugin á Flúðum.  
 

Vetraropnun: 
 
Mánudaga til miðvikudaga:      16:00-20:30 
Fimmtudaga: LOKAÐ 
Laugardaga og sunnudaga: 13:00-18:00 

okt 2021 
Ritstjóri og  

ábyrgðarmaður 
 Jón G. Valgeirsson 

Heimasíða:  www.fludir.is  

Umsjón. Svanhildur Pétursdóttir - 
svanhildur@fludir.is 

31 árgangur.  
364 tölublað. 

pesi@fludir.is.  
Sími. 480 6600 

Sveitarstjórapistill 
Októbermánuður er runninn upp og komið haust með sínum kostum og 
göllum en eflaust eru einhverjir fegnir að rigningarverðurfarið hefur aðeins 
látið undan síga.  Get trúað að það sé langþráð hjá garðyrkubændum í útirækt 
og þeim sem slá allra seinasta slátt og kornbændum.  Við erum síðan minnt á 
með nýjustu fréttum að norðan og austan að það getur verið allra veðra von 
með tilheyrandi afleiðingum.   
Ekki eru Covid áhrifin alfarið búin að yfirgefa ykkur þó sem betur fer hafi 
síðasta smithrina sloppið að mestu fyrir horn þó slíkt valdi allaf þeim sem í 
þeim lenda vandræðum.   Það tókst að halda réttir en því miður með fjöldatak-
mörkunum og mikið verður gaman þegar við getum glaðst saman á réttar-
daginn með gestum okkar.  Vil ég hvetja fólk, þó allir séu orðnir leiðir á 
ástandinu, að huga að persónulegum sóttvörnum og muna að þetta er ekki 
alveg búið. 
Enn og aftur er vinna við fjárhagsáætlun sveitarfélagsins til næstu fjögurra ára 
komin af stað og reynt að rýna í kristalkúluna.  Í kjölfar fjármálaráðstefnu 
sveitarfélaganna er ljóst að rekstur sveitarfélaganna er þungur og fer síst batn-
andi.  Það þarf samt að tækla verkefnið og eins og venjulega fer mesta púðrið í 
pælingar vegna ársins 2022 en síðan þarf að horfa til framtíðar og hvað svig-
rúm við höfum til framkvæmda og fjárfestingar.  Eins og kunnugt er þá fer 
stærsti hluti fjármagns sveitarfélagins til fastra verkefna en svo er spurning 
hvað potturinn er stór.   
Síðan þarf að taka ákvarðanir um gjaldskrármál sem er alltaf verðugt verkefni.  
Að ýmsu þarf að huga en stærst vega þar þættir sem snerta mögulegar verð-
lags- og launahækkanir.  Mikilvægt er að sveitarfélögin gæti hófs í þeim 
efnum og verður örugglega reynt að sigla þann sjó eins og hægt er.  Hins 
vegar er eðlilega óvissa um ýmsa þætti og vegur þar hæst áhrif kjarasamninga 
og óvissa um hvað tekur við þegar samningar hjá sumum stéttarfélögum 
rennur út um áramótin.  
Eins og alltaf þarf að skoða alla þætti í rekstri sveitarfélagsins og hvernig við 
getum náð árangri og kannski þurfum við að hugsa einhverja hluti upp á nýtt.  
Það verða klárlega breytingar í úrgangsmálunum en núna er búið að skrifa 
undir fjögurra ára verksamning við Terru um sorphirðu og móttöku á úrgangi.   
Við fyrstu sýn er sorphirðan á pari við það sem búast má við en það á við um 
okkur eins og aðra að það er alltaf að verða kostnaðarsamara að losna við 
úrganginn.  Sýnist mér að gjaldskrá sporphirðu ætti að geta sætt eðlilegum 
verðlagshækkunum en því miður held ég að óhjákvæmilegt sé að hækka 
gjaldskrá sorpeyðingar töluvert meira. 

Varðandi breytingar á sorphirðu þá höfum við verið að vinna með Terru að 
innleiðingunni og gott að taka sér tíma til þess.  Við getum haldið þriggja 
tunnu kerfinu gangandi áfram með þeim og eins og staðan er núna þá finnst 
mér líklegt að við innleiðum ekki breytingar á kerfinu fyrr en á næsta ári.  
Terra þarf síðan að vera í sambandi við bændur varðandi hirðingu á rúllu-
plasti og síðan er verið að kortleggja með Terru stöðu og stærð íláta hjá 
aðilum sem verið er að hirða úrgang hjá. Það er verið að vinna að því að 
fyrirtæki sjái um sig sem mest sjálf og semji beint við hirðuaðila en með 
því fá þau betri yfirsýn yfir raunverulegan kostnað og við getum slakað á 
móti á innheimtu aukasorpgjalda.  Það hefur verið gefið út sorphirðudaga-
tal til áramóta og síðan þarf við innleiðingu fjögurra tunna kerfi að að hafa 
öfluga kynningarstarfssemi fyrir sem flesta hagaðila. 
Framkvæmdir á vegum sveitarfélagsins eru alltaf að taka á sig meiri mynd 
en núna er búið að malbika götur niður í Gröf og hluta Hvammsvegar.  Þá 
eru verið að helluleggja og koma umhverfinu í kringum félagsheimilið í 
stand og veit ég að það verður mikill sómi af því þegar það er búið.  Það 
verður krefjandi að klára alla hluti fyrir veturinn en vonandi fáum við gott 
haust.  Þetta allt saman reynir síðan verulega á budduna og því miður 
liggjum við ekki á digrum sjóðum þannig að við verðum eflaust að fjár-
magna þetta með lántökum en vonandi verður þetta góð fjárfesting til fram-
tíðar. 
Sveitarstjórn hefur ákveðið að ganga til samningaviðræðna við kauptil-
boðshafa í hlut sveitarfélagsins í Hverahólmanum og þarf að huga að ýmsu 
í því sambandi.  Þetta svæði hefur mikla þýðingu fyrir samfélagið og frá-
bærlega hefur verið staðið að uppbyggingu Gömlu laugarinnar.  Nú er að 
sjá hvort ekki sé hægt að taka næstu skref í sambandi við fyrirkomulag á 
eignarhaldi og öðrum atriðum sem þyrfti að skoða í því sambandi og 
nábýlisáhrif.  
Nú eru Alþingiskosningar yfirstaðnar og verður spennandi að sjá hvernig 
mál þróast með ríkisstjórnarmyndun o.fl.   Það er vonandi að það gerist fyrr 
en seinna því það eru mörg mál sem þarf að ræða milli sveitarfélaganna og 
ríkisins því eitt er víst að verkefnin hverfa ekki frá okkur.   
Sveitarfélagið hefur ákveðið að árshátíð starfsfólks sveitarfélagsins verði 
með þeim hætti að boðið verður upp á jólahlaðborð og haldið í humátt að 
Geysi.  Starfs- og nefndarfólki sveitarfélagsins verður seint ofþakkað fyrir 
sín störf í þágu samfélagsins sem stundum eru unnin af mismiklu þakklæti 
og eða fjárhagslegu endurgjaldi.  Verður þetta vonandi góður endapunktur 
á krefjandi umhverfi í kjölfar Covidvitsins. 
Nú hafa Hrunamenn hafið vertíðina í 1. deildinni í körfubolta og vil ég að lokum 
hvetja fólk til að mæta á heimaleiki liðsins því þetta framtak er flaggskip góðs 
íþróttastarfs í sveitarfélaginu og góður vettvangur til að hitta mann og annan og fá 
útrás til að öskra úr sér lungun !!! 
Höfum það gott saman.  
Jón G. Valgeirsson             Sveitarstjóri 

Flokkunarhornið. 
 

Áminning! 

Nokkuð hefur borið á að þegar plasti og eða pappa 
er skilað til endurvinnslu að óhreinindi séu með. 

Þegar þannig gerist fer allt í grófan úrgang með til-
heyrandi kostnaði við förgun. 

Plast/pappaílát s.s skyrdósir,fernur o.sfrv, á að skola, 
þannig að ekki séu til staðar matarleifar 

þegar þeim er komið á sinn stað. 

Heilsugæslustöðin Laugarási. 

 
Heilsugæslustöðin Laugarási er opin frá  8-15                 
alla virka daga. 
Tímapantanir og bókun í símaviðtal er í síma 432 2770.  
  
Blóðprufur eru teknar mánudaga til fimmtudaga. Athugið 
að bóka þarf tíma í blóðprufur og beiðni  frá lækni þarf 
að liggja fyrir . 
  
Lyfjaendurnýjun er á heilsuvera.is 

Opnunartími á Gámasvæðinu á Flúðum!!   
 Opnunartíminn verður frá kl. 13:00-18:00, mánudaga, miðvikudaga, 
föstudaga og laugardaga.    Fyrir utan þessa tíma verður gámasvæðið 

aðgengilegt á fæti og auk þess verður í neyðartilvikum hægt að hafa sam-
band við starfsmenn sveitarfélagsins um aðgengi að svæðinu.   

Sími hjá umsjónarmanni gámasvæðis: 835 1355 

Fréttatilkynning  

Söngsveitin Tvennir tímar, er blandaður kór eldra fólks 

í uppsveitum Árnessýslu. Söngstjóri er Stefán Þorleifs-

son, Stefán er listamaður og gleðigjafi og yngir okkur 

upp sem tökum þátt.  

Æfingar eru einu sinni í viku, á miðvikudögum 

kl.13.00-14.30 í Félagsheimili Hrunamanna á Flúðum.    

Við í Tvennum tímum 

viljum hvetja alla sem 

hafa yndi af söng að 

koma með og taka þátt 

í góðum félagsskap. 

Frekari upplýsingar hjá Magnúsi Sig. sími 8623674 

Bílaverkstæði 
 
 
 
 
 

 
Opið frá kl: 08:00-17:00 

 Fótaaðgerðastofa Öddu Siggu Miðfelli 2a  
 
Opið alla virka daga frá 8-16  
Tímapantanir í s: 8676580    

Fimmtudaginn 21. október kl. 14 – 16 verður 
opið hús í félagsheimilinu hjá Félagi eldri Hruna-
manna. 
Edda V. Guðmundsdóttir, Anna Ipsen og Guðrún 
Sveinsdóttir halda utanum dagskrána.  
Kaffi veitingar. 
Sjáumst sem flest.  
                       *********************** 
Einnig byrjar bókmenntaklúbburinn aftur 
fimmtudaginn 21. október kl. 11 – 12 í 
kjallaranum. Edda V. Guðmundsdóttir leiðir hóp-
inn.                                
**************************************** 

Frá undirskrift þjónustusamnings við Terru. 

Frá gámasvæðinu á Flúðum 

Malbikunarramkvæmdir við Birkihlíð og Hvammsveg 

Réttarstörf í Hrunaréttum 2021 

Í tilefni þess að nú mun verkefnið Heilsueflandi samfélag í Hruna-
mannahrepp vinna með þemað: Geðrækt, andleg líðan og félagsleg 
virkni, viljum við vekja athygli á Alþjóðlega Geðheilbrigðisdeginum 
sem er haldinn 10. Október ár hvert.  Kórónaveiran hefur haft mikil 
áhrif á líf fólks og við höfum lært margt nýtt, sumt gott en annað ekki 
eins jákvætt. Spurningin er hvernig við vinnum úr þeim áhrifum sem 
Covid 19 hefur haft á okkar andlegu, líkamlegu og félagslegu heilsu. Í 
vetur munum við vera með ýmislegt tengt þessu, bæði í formi viðburða 
og fræðsluefnis á upplýsingamiðlum sveitarfélagsins.  Kannast þú við 
Geðorðin 10?   
 

 

Hjónaball 2022. 

Hjónaball Hrunamanna 

verður haldið 5.mars 

2022, endilega takið 

daginn frá. 

Hjónaballsnefndin. 

